Энэ өгүүлэл “Эксперт” сэтгүүлийн 2009 оны 10 дугаар сарын 12. № 39 (676)-д хэвлэгджээ 
Хэнийг хаяхаа шийджээ
Одоо Оросын Ерөнхий сайд Монголоос бүх өрөө шахан авах болно.  
Монгол нь алтны томоохон орд “Оюу Толгой”-н орд газрыг боловсруулах эрхийг Хятад болон австралийн Rio Tinto-гийн ашиг сонирхолд үйлчилдэг канадын Ivanhoe Mines-д албан ёсоор шилжүүлсэн байна. Өмнө нь энэ ордыг Орост өгнө гэж яригдаж байсан юм.  
Алтаар ч тэр , зэсээр ч тэр маш том учраас Оюу Толгой нь хосгүй юм. Тэр нь зэсний нөөцөөрөө дэлхийн хамгийн том Удоконы орд газраас багцаагаар хоёр дахин бага атлаа алтаараа бол Оросын хамгийн томоохон ордын нэг болох Олимпиаднинскийн ордтой дүйцэнэ. 

Энэ оны тавдугаар сард Ерөнхий сайд Владимир Путин Монголд очиж дэд бүтцийн болон нөөцийн хэд хэдэн төсөл, түүний дотор Оюу Толгойг эзэмших талаар хоёр орон хамтран ажиллах талаар тэр үед Ерөнхийлөгч байсан Намбарын Энхбаяртай ярилцаж тохирсон юм. Монголын тал Оюу Толгойг өгч, Оросын төмөр зам (РЖД) мөнгийг нь гаргасан хамтарсан үйлдвэрээс Оросын тал РЖД-ийн нэрээр түүний 50 хувийг авна гэж ярилцаж байв. Энэ төслийн нийт өртөг нь 7 миллиард доллараар үнэлэгдэж байлаа.    
Путины тэр айчлал Монголд Ерөнхийлөгчийн сонгууль болохоос 10 өдрийн өмнө болсон бөгөөд тухайн үеийн засгийг дэмжихэд илт чиглэгдсэн байсан юм. Энэ дэмжлэгийн төлөө монголчууд алт болон зэсээр хариулах (Оюу Толгойн зэрэгцээгээр Таван Толгойн нүүрсний ордыг ч гэсэн манайд өгөхөөр амласан байсан юм) ёстой байлаа. Гэвч сонгуулиар Оросын талыг илт барьсан Намбарын Энхбаяр ялагдаж, Хятад болон Барууныхантай хамтран ажиллах баримжаа бүхий Цахиагийн Элбэгдорж ялсан юм. 
Наймдугаар сар гэхэд Ерөнхийлөгч Дмитрий Медведев Монголд айлчилсан бөгөөд энэ төлөөлөгчдийг бүрэлдэхүүнд орсон РЖД-ын тэргүүн Влидимир Якунин 2010 он гэхэд РЖД Таван Толгой болон Оюу Толгойг боловсруулах лицензийг авна гэж хэвлэлд мэдэгдэж байв. Гэвч наймдугаар сард тавдугаар сарын нэгэн адилаар  ямар нэг олигтой баримт бичиг үзэглэж чадсангүй.     
Түүний зэрэгцээгээр шинэ хөрөнгө оруулагч Ivanhoe Mines бүр 2008 онд Монголын хамгийн өмнөдөд буюу Хятадын хилээс ердөө л 80 км зайтай орших энэ ордод төмөр зам тавих тухайгаа мэдэгдэж байсан ба түүний хайгуулын болон бусад бэлтгэл арга хэмжээнүүдэд багагүй хөрөнгө оруулжээ. 
Харин 2009 оны тавдугаар сараас эхлэн Ivanhoe Mines Оюу Толгойг “манай орд” гэхээс өөрөөр ярихаа болжээ. Монголчууд Оростой ойртох явдлаа ердөө л Хятадуудаас илүү их мөнгө салгахын тулд л ашигласан бололтой. Орд газарт хүрэх боломжоо алдсан Оросын эрс шийдэмгий үйлдлийг зөвхөн үүгээр л тайлбарлаж болно. 
Хэрэв Монгол энэ оны сүүлээр болох Парижийн клубын дараагийн хуралдаан хүртэл зохицуулаагүй байгаа 180 сая долларын өрөө төлнө гэж амлахгүй бол Москва зээлдэгчдийн энэхүү клубт хандахыг хүсч байгаа юм. 

ЗХУ-ын үеэс эхлэн хуримтлагдсан Монголын нийт өр 11 миллиард доллар болох бөгөөд түүний 98 хувийг Орос дангаараа цуцалсан юм. Энэ бол монголчуудын хувьд асар их мөнгө бөгөөд тэдний ДНБ-ий 2 орчим хувь, улсын төсвийн орлогын 10 гаруй хувь болж байгаа хэрэг юм. 

